
Kick-off event ng CADCC, 
gaganapin

Naghahanda na ng Kick-off Event ang 
Community Anti-Drug Coalition of Calamba 
(CADCC),  isang organisayon na binubuo ng 
iba’t-ibang sector ng lipunan sa lungsod ng 
Calamba na naglalayon na maging “drug free” 
ang ating lungsod.  Adbokasiya nila ang, “To 
save our next generation - Iligtas/Ilayo sa 
mapaminsalang droga ang mga kabataan” at 
misyon na: “To have a safe, 
healthy, peaceful and drug 
free Calamba City”.

Layon ng Kick-off Event 
na gaganapin sa Jose Rizal 
Plaza sa 1 Pebrero 2018, 7 
ng umaga ang pagpapak-
ilala sa nasabing organis-
asyon. Dito magkakaroon 
ng panunumpa ng mga 

opisyal at kasapi ng CADCC kay Ms. Irina 
Broughton, International Trainings Program 
Manager ng Community Anti-Drug Coalition of 
America.

Isa ito sa mga priority programs ni Mayor Jus-
tin Marc “Timmy” Chipeco at ng Sangguniang 
Panglunsod ng Calamba bilang pagsuporta sa 
National Anti-Drug Campaign ng ating Pangulo 
Rodrigo Duterte.  (Millet Revano/Cecil H. Canillas)

Doce de Pebrero, muling 
gugunitain

Gugunitain ng Pamahalaang Lungsod  ng 
Calamba sa pangunguna ni Mayor Justin 
Marc”Timmy” Chipeco at ng Sangguniang Pan-
lungsod ang ika-73 taong anibersaryo ng Doce 
de Pebrero sa pamamagitan ng isang palatun-
tunan sa 12  Pebrero, Lunes pagkatapos ng Flag 
Ceremony sa harapan ng City Hall.

Isa sa pinakamalagim na kabanata sa  kasay-
sayan   ng Calamba ang Doce de Pebrero o 

“Calamba Massacre” , kung saan mahigit 
500 Calambeño na karamihan ay taga Lingga, 
Palingon at Sampiruhan  ang pinatay ng mga 
Hapones sa pagtatapos ng Ikalawang Digmaang 
Pandaigdig. Bilang pag-alaala sa mga biktima 
ng masaker mag aalay ng panalangin at bulak-
lak ang mga pinuno ng Pamahalaang  Panlung-
sod at Barangay Real, mga pamilya ng biktima , 
Doce de Pebrero Movement , na syang nan-
gunguna sa paggunita taon-taon sa Barangay 
Lingga at Calamba “Host” Lions Club na siyang 
nagpatayo ng marker sa Barangay Real. 

Mahalagang bahagi ng paggunita sa taong ito 
ang pormal na pagliliwat  kay Dra. Rosemarie 
Torres ng Kagawaran ng Edukasyon- Dibisyon 
ng Calamba ang pakiusap ni Mayor  Timmy na 
ituro sa lahat ng mag-aaral ng  elementarya 
at high school sa pampubliko at pribadong 
paaralan ang ukol sa Calamba Massacre.  Kau-
gnay ito sa adbokasiya ni Mayor Timmy - ang 
magbigay ng parangal sa mga bayani ng lung-
sod at maisalin sa mga kabataan ang kaalaman 
ukol sa kanila upang manalitiling buhay ang ka-
nilang alaala at ginawa sa paglipas ng panahon. 
(Larissa Malinao / Marivic Balba)

photo credit to: Aya Jaurigue



3

PWD: Pinahalagahan, 
Binigyan ng Pagkakakitaan

Ang Pamahalaang Lungsod ng Calamba sa 
pamamagitan ng Persons with Disability Affairs 
Office (PDAO) ay nagsasagawa ng mga livelihood 
program tulad ng paggagawa ng waterlily prod-
ucts, ube balls at pag-aalaga ng manok na pro-
gramang handog ni Mayor Justin Marc “Timmy” 
SB. Chipeco. Layon nitong upang matulungan ang 
mga Persons with Disability (PWD) na mapaunlad 
ang kani-kanilang mapipiling livelihood program.  
Ayon sa panayam kay G. Luisito Apacionado, 
PDAO Section head, “Ang nasabing livelihood 
programs ay tulong para ang mga may kapansan-
an ay magkaroon ng pagkakakitaan at makapag-
tatag ng isang kooperatiba upang maiangat ang 
kanilang kalagayang pangkabuhayan.”

Matatandaan rin na kamakailan ay binigyang 
diin din ni Mayor Timmy sa isang mensahe na 
isa sa proyoridad niya na matugunan ang mga 
pangangailangan ng mga PWD kung kaya’t noong 
nakaraang Enero 5, 2018, namahagi siya ng train-
ing allowance sa 150 PWDs na nagkakahalaga ng 
P4,000.00 bawat isa.  

Upang patuloy na magkaroon ng masa-
ganang ani ang mga magsasakang kasapi ng 
Mabato Coffee and High Value Agriculture 
Cooperative (MCHVAC) sa Barangay Mabato 
Calamba City, ipinamahagi ang   ayuda  ng De-
partment of Agriculture IV-A na   320 sako ng  
“complete fertilizer” at 320 sako ng “muriate 
of potash”. Sumailalim ang taniman ng kape sa 
Coffee Rehabilitation at Rejuvenation Project 
noong Hunyo 2017,  kung saan masusi itong 
tinutukan ng mga “technician” ng City Agricul-
tural Services Department sa pangunguna ni G. 
Eufrocino Guerrero, City Agriculturist. Layunin 

Ang livelihood programs na ito para sa mga 
PWD ay naisakatuparan sa pamamagitan ng 
pagsusumikap ng mga Tanggapan ng Punong 
Lungsod, Persons with Disability Affairs Office, 
Cooperatives and Livelihood Development 
Department at ng Sectoral Affairs Office. (Louie 
Landicho/Cecil H. Canillas)

Ani ng Kape sa Mabato, Sumigla

ng programa na mapasigla ang mga 
puno ng   kape lalo na ang mga 
matatandang puno.. 

Ginanap noong 11 Enero 2017 
sa nabanggit na barangay ang Field 
Day ng  kape, kung saan ibinida 
ang masagana at magandang ani 
ng naturang tanim. Nakiisa sa 
pagdiriwang si   Kgg. Charisse Ann 
Hernandez, Chairman, Committee 
on Agriculture, G. Marlon P. Tobi-
as ,Provincial Agriculturist , Gng. 
Raquel Claudio, kinatawan ni Vice 
Mayor Roseller Rizal at Kapitana 
Karen Manguiat, Brgy. Chairwoman 

ng Mabato.
Ayon kay G. Dominador dela Peña, Techni-

cian,   dinadala ang mga aning kape sa mga 
pamilihan sa ating lungsod gayundin sa paleng-
ke ng Tagaytay.  

Pinaiigting ang proyektong ito ng Pamaha-
laang Lungsod sa pamamagitan ni Mayor Justin 
Marc “Timmy” Chipeco at sa tulong ng DA-RFU 
IV-A upang makilala ang Barangay Mabato bi-
lang isa sa mga producer ng masarap na kape. 
(Tessa Espino / Marivic Balba)

CENTENARIAN AWARDEE

ROSARIO AMANTE
B-DAY: OCTOBER 14, 1917

100 yrs. old
Brgy. IV

JOSEFINA BANASTAO
B-DAY: AUGUST 25, 1916

101 yrs. old
Brgy. Banlic

JUANA VISPO NIDO
B-DAY: OCTOBER 10, 1915

102 yrs. old
Brgy. Burol

Bilang pagkilala at pagpapahalaga sa mga lola sa ating lungsod na may edad isang daan 
(100) pataas, binigyan sila ng halagang isang daan libong piso (Php 100,000) bilang Cente-
narian gift. Bukod dito, idineklara na National Centenarian Day ang unang Linggo ng Oktubre 

bilang pagpupugay sa kanila.
Iginawad ni Mayor Justin Marc “Timmy” SB. Chipeco at Ms. Edna Discaya, representative ng 

DSWD Regional Office IV-A ang nasabing halaga.

Libreng Kapon Para sa 
Mga Babaeng Pusang 
Kalye

“Libreng Kapon Para sa Mga Babaeng Pusang 
Kalye” isang programang pinasimulan ng Zen 
Cats Association Inc. isang NGO sa pangunguna 
ni Ms. Rosemary J Yates Cragg na nakikipag 
tulungan sa ilang lungsod at munisipalidad 
sa Laguna upang masugpo ang pagdami ng 
mga pusang kalye at tuluyang matugunan ang 
kampanya laban sa pagsugpo ng rabies. Sa 
ika apat na pagkakataon ay muling nakipag 
ugnayan ang tanggapan ng City Veterinary 
and Slaughterhouse Management sa pangun-
guna ni Dra. Sheila A. Matibag para muling 
maisakatuparan ang programang ito.  Sa tulong 
ng mga Beterinaryo mula sa Hayop Kalinga, 
Providence Vetrerinary Clinic at Kings Road Vet 
Clinic kasama ang mga estudyante ng Universi-
ty of the Philippines Los Baños at Cavite State 
University College of Veterinary Medicine at 
mga private volunteers ng Zen Cats  ay muling 
nakapag sagawa ng pagkakapon noong 17 
Enero 2018 sa Veterinary Extension Office 2nd 
Floor Mercado de Calamba  sa 34 na babae at 

6 na lalaking pusa. Bukod sa magandang dulot 
nito sa kalusugan ng mga pusa at tuluyang 
pagpapahaba sa buhay ng hayop, ito rin ang 
nakikitang pinaka mabisang paraan na ma-
kontrol ang tuluyang pagdami ng mga pusang 
kalye na maaaring makapag dulot ng sakit na 
rabies.  Sa kasalukuyan ay tuloy tuloy ang mga 
programa ng tanggapan na kaugnay sa Rabies 
Prevention at sumusuporta sa National Rabies 
Program na #Rabies Free Philippines 2020. 
Makipag ugnayan lamang sa telepono #545-
6789 loc. 8003-8004 para sa mga katanungan 
hinggil dito. (Bing  A. Matibag,DVM)

B . O . S . S . 
UPDATE

BUSINESS PERMITS RELEASED 
AS OF JANUARY 15, 2018

1,674



https://www.facebook.com/attyjustinmarcsbchipeco/

https://www.facebook.com/calambalita

https://www.facebook.com/iipeso.calamba

https://www.facebook.com/CcioIipeso/

https://www.facebook.com/kalanbangaDEN/

